
Bhavalinga Stotram

பா⁴வலிங்க³ஸ்தோத்ரம்

-

ஶிவம் தே³ஹி மே பா⁴வலிங்கா³லயாஶு ப்ரஸீத³ ப்ரஸீத³ ப்ரஸீதா³த³ரேண ।
த்வதா³ராத⁴நாயத்தசித்தாய நித்யம் விகாராந்தராயாபகாராய பூ⁴ய:॥
-

நமோ பா⁴வலிங்கா³ய பா⁴வாலயாய ஸ்மராபாரக³ர்வாபஹாரோத்³யதாய ।
நம: புண்யகல்யாணபூர்ணார்ணவாய ப்ரமாணாக்³ரக³ண்யாக்³ரக³ண்யாய துப்⁴யம் ॥ 1॥
இத³ம் பா⁴வலிங்க³ம் க³தாநங்க³ஸங்க³ம் யத³ங்கோ³பஸங்க³ம் ப்ரஸங்கே³ந ஶங்க³ம்
।
விலீநாபி⁴ஷங்க³ மஹாரோக³ப⁴ங்க³ம் கரோதீதி மந்யே ததஸ்தே நமோऽஸ்து ॥ 2॥
யத³ர்தா⁴ங்க³மர்தே⁴ந்து³க²ண்ட³ம் ப்ரசண்ட³ம் ப்ரபா⁴மண்ட³லாக²ண்ட³லாராத்⁴யமீட்³யம்
।
ததா³ராத்⁴யமாராத்⁴யகாராத்⁴யகாட்⁴யம் முஹுர்பா⁴வலிங்க³ம் விபத்³போ⁴க³ப⁴ங்க³ம்
॥ 3॥
யதா³ராத⁴நேநாமராராத்⁴யதா ஸ்யாத் நரஸ்யாத⁴மஸ்யாபி ஸித்³தி⁴ப்ரஸித்³தி:⁴ ।
ததா³ராத்⁴யமஸ்மாகமஸ்மத்குலஸ்யாப்யபாஸ்யாந்யதே³வம் ஸதா³ பா⁴வலிங்க³ம் ॥
4॥
ப்ரபூ⁴தேஷு புண்யேஷ்வக³ண்யேஷு ப⁴க்தி: ப⁴வேத்³பா⁴வலிங்கே³ ப⁴வேத்³பா⁴வநாபி ।
ப⁴வே பா⁴வலிங்க³ப்ரபா⁴வப்ரபோ³தே⁴ ப்ரமோதே³ந மோதா³ய ஸம்பாத³நீய:॥ 5॥
ஸரத்யாஶு ஸம்ஸாரகோ⁴ராந்த⁴கார:ஸ்பு²ரத்³பா⁴வலிங்கா³ங்க³ஸூர்யப்ரகாஶே ।
விஶிஷ்டா விஶிஷ்டாऽத்³ய க²த்³யோதவார்தா க்ரு’தாந்தாந்தவார்தாऽபி தஸ்மிந் குத:
ஸ்யாத் ॥ 6॥
அவித்³யாமஹாவர்தக³ர்தாநுவ்ரு’த்தி:குதோ பா⁴வலிங்கா³ர்ககோடிப்ரகாஶே ।
ததா³ராத⁴நாமோத³மாநந்த³ஸிந்தோ⁴ ஶிவஜ்ஞாநசந்த்³ரோऽபி கோऽபி ப்ரஜாத:॥ 7॥
அஹோ பா⁴க்³யமஸ்மாகமஸ்மத்குலஸ்யாப்யபூ⁴த்³பா⁴வலிங்க³ம் பரம் தை³வதம் ந: ।

பா⁴வலிங்க³ஸ்தோத்ரம்

வயம் த⁴ந்யத⁴ந்யாக்³ரக³ண்யாக்³ரக³ண்யா:ஸதா³ பா⁴வலிங்கா³ர்சநாஸக்தசித்தா:॥
8॥
யதா³ பா⁴வலிங்கா³ர்சநாப⁴க்திலேஶ: ததா³ தாவதா³பத்ஸமூஹப்ரணாஶ: ।
ததா³ராத⁴நாஸக்தலேஶப்ரகாஶே மஹாநந்த³ராஶிப்ரவேஶோऽநுவேலம் ॥ 9॥
நமந்த:ஸ்மரந்த:ஸக்ரு’த் பூஜயந்த: ப⁴வம் பா⁴வலிங்கே³முதா³ பா⁴வயந்த: ।
லப⁴ந்தே க³ணேஶத்வமப்ராப்யமந்யை: இஹ ப்ராப்ய து³ஷ்ப்ராபமோதா³ம்பு³ராஶிம் ॥
10॥
ந சாந்நாபி⁴லாஷாऽऽஸ்பதா³லாப⁴ஶங்கா நசாந்யத்ர வா பா⁴வலிங்கா³ர்சகாநாம் ।
இஹாமுத்ர ஸௌக்²யாபி⁴வ்ரு’த்³தி⁴ர்ப⁴வித்ரீ பு⁴ஜம் ஸம்யகு³த்³த்³த்⁴ரு’த்ய ஸத்யம்
மயோக்தம் ॥ 11॥
ந சந்த்³ரவாஞ்சா² ந சேந்த்³ரத்வவாஞ்சா² ந சோபேந்த்³ரதாப்³ஜாஸநத்வாதி³வாஞ்சா²
।
யதஸ்தாந்யபாயாந்விதாநீதி மந்யே பரம் த்வீப்ஸிதம் பா⁴வலிங்கா³ர்சநம் மே ॥ 12॥
இத³ம் பா⁴வலிங்கா³ர்சந காமதே⁴நு:ஸமஸ்தாமராஶாஸ்யகல்பத்³ருமோ வா ।
இத³ம் மர்த்யது³ஷ்ப்ராபசிந்தாமணிர்ணா ப²லாநி ப்ரஸூதே விசித்ராணி நித்யம்॥ 13॥
யதோऽநந்யலப்⁴யாநி ஸூதே ப²லாநி ப்ரக்ரு’ஷ்டாநி வாஞ்சா²ஸ்பதா³ந்யாநி தாநி ।
அத:காமதே⁴நுர்ந கல்போ மணிர்வா பரம் த்வந்யதே³வாத்³பு⁴தம் பா⁴வலிங்க³ம்॥ 14॥
க்ஷணார்தா⁴த⁴கோட்யம்ஶகோட்யம்ஶமாத்ரம் வயம் பா⁴வலிங்க³ம் ஸ்மராமோ
யதோऽத: ।
ப்ரக்ரு’ஷ்ட ப்ரக்ரு’ஷ்ட ப்ரக்ரு’ஷ்ட ப்ரக்ரு’ஷ்ட ப்ரக்ரு’ஷ்ட ப்ரக்ரு’ஷ்ட ப்ரக்ரு’ஷ்ட
ப்ரக்ரு’ஷ்டா:॥ 15॥
மஹாபூ⁴த ஜாதாப்ரஜாதாதிபீ⁴தி: மஹாம்ரு’த்யுதூ³த ப்ரபூ⁴தாதிபீ⁴தி: ।
மஹாரோக³ஸங்கா⁴தஜாதாऽபி பீ⁴தி: குதோ பா⁴வலிங்க³ஸ்ய ஸங்கே³ऽங்க³பா⁴கே³ ॥
16॥
ஸக்ரு’ஜ்ஜந்மமத்⁴யேமுதா³பா⁴வலிங்க³ம்ஸ்மரந்தம்ஸ்மரந்தம் க்ரு’தாந்தஸ்யதூ³த:
।
ப்ரமத்தோऽபி தந்மாக³ஸம்ஸர்க³பீ⁴த: ப்ரபூ⁴தப்ரதாபோऽபி தூ³ரம் ப்ரயாதி ॥ 17॥
நமோ பா⁴வலிங்கா³ர்சகாராத⁴கேப்⁴ய: ததா³ராத⁴கேப்⁴யஸ்ததா³ராத⁴கேப்⁴ய: ।
ததா³ராத⁴கேப்⁴யஸ்ததா³ராத⁴ கேப்⁴ய: ததா³ராத⁴கேப்⁴யஸ்ததா³ராத⁴கேப்⁴ய:॥ 18॥

யம: கம்பயந் பாபதாபோபபீ⁴த:ஸ்வதூ³தாந் ஸமாஹூய தத்கர்ணதே³ஶே ।
முஹுர்பா⁴வலிங்கா³ர்சகாகா³ரமார்கே³ ந க³ந்தவ்யமித்யேவ ஜல்பத்யநுசை:॥ 19॥
க்ரு’தே பா⁴வலிங்கா³ர்சநோத்³யோக³மாத்ரே த்ரிநேத்ரோऽபி கிம் தே³யமஸ்மை மயேதி
।
விசாரைரபோரைர்நயத்யேவ காலம் தத: காலவார்தாப்ரவ்ரு’த்தி:குதோऽத்ர ॥ 20॥
ப்ரபா⁴வம் ப⁴வோ பா⁴வலிங்கா³ர்சகாநாம் பரம் வேத³ வேதோ³ऽபி தந்நைவ வேத³ ।
அதஸ்தத்³விசாரே விரிஞ்சி:குலஞ்ச: கத²ம் சஞ்சுராஸ்தத்³விசாரே தத³ந்யே ॥ 21॥
வரம் பா⁴வலிங்கா³ங்க³தௌ³வாரிகோருஸ்பு²ரத்³வேத்ரபாத்ரத்வமித்யாத³ரேண ।
ததி³ச்சா²முபேந்த்³ரேந்த்³ரசந்த்³ராதி³தே³வா: ப்ரகுர்வந்தி த⁴ர்மம் விஹாய ஸ்வகீயம்
॥ 22॥
ரமா பா⁴வலிங்கா³ங்க³ துங்கோ³த்தமாங்கே³ விசித்ராதபத்ராமிதசா²யயா ஸா ।
அவிச்சி²ந்நமேவாபரிச்சி²ந்நயா சாபரிச்சி²ந்நமேவ ப்ரகாமம் கரோதி ॥ 23॥
ந ஸம்ஸாரபங்காங்கிதோ நிஷ்கலங்கோ நிராதங்க ஏவாதிரங்கோऽப்யஶங்க: ।
ஶஶாங்காங்கிதம் பா⁴வலிங்கா³தி⁴வாஸம் ஸ்மரந் வாஸவத்வாதி³வாஞ்சா²ம் ஜஹாதி
॥ 24॥
ரமா பா⁴வலிங்கா³ர்சகார்சாபரா ஸா நுதிம் தஸ்ய கர்தும் ப்ரத³த்தைவ வாணீ ।
தத³ங்க்⁴ர்யர்ஹ்வணாம் ரோஹிணீ ஸா ஶசீ ச அவஶ்யம் ஸுராஶாஸ்யமாஶாஸ்யமஸ்ய
॥ 25॥
சிரம் பா⁴வலிங்கே³ஶபாதா³ரவிந்த³ம் மநசஶ்சரீகஶ்சகார ஸ்தி²திம் மே ।
ஸ த⁴ர்மார்த²காமாபவர்க³ஸ்வரூபை: மரந்தை³ரமந்தை³ர்விநோத³ம் கரோதி ॥ 26॥
அஹம் பா⁴வலிங்கே³ஶபாதா³ரவிந்த³ம் ஸ்வசித்தேந மூர்த்⁴நா ப்ரப³த்³த⁴ம் கரோமி ।
மதீ³யம் ஹ்ரு’தம் மாநஸம் கிம் த்வயேதி த்ரிலோக்யாம் ந கோऽப்யஸ்தி தே
மோசகோऽபி ॥ 27॥
நம:ஸுந்த³ராமந்த³மந்தா³ரகுந்த³ஸ்பு²ரந்நீரநீஹாரஹாராகராய ।
நிராகாரதாராசிராபாரஹீர ஸ்வராஸாக³ராகார தே ஶங்கராய ॥ 28॥ (ஸ்வர:
ஸாக³ராகார)

நலவ்யாலபா³லாமலவ்யாலமாலாகுலாநீலலோலாலஸத்குந்தலாய ।
ஸநீலாசலாநீலநீலோத்பலஶ்ரீவிலாஸாய தே காலகால ப்ரணாம:॥ 29॥

நம:ஸ்பா²ரகர்பூரபூராப்⁴ரகௌ³ரஜ்வராபாரஸம்ஸாரபா⁴ராபகார ।
புராக²ர்வக³ர்வப்ரஸாராபஹார ஸ்மராந்தா⁴ந்த⁴காரே ஸ்மராரே ஹராய ॥ 30॥
நமஶ்சாருகாகோத³ராநத்³த⁴ருத்³த⁴ப்ரபு³த்³தா⁴ப்ரபு³த்³தே⁴ந்து³க²ண்டா³ர்த⁴மௌலே ।
மஹாகாலகாலாநலாநீலபா⁴லப்ரபா³லப்ரவாலாத⁴ராதீ⁴ரலோல ॥ 31॥
நமஶ்சாருசாமீகராகரவீர ப்ரபா⁴பூரஸம்பூர்ண ஸம்பூர்ணகாம ।
ந கிம் காமகாமாய காமம் ப்ரகாமம் கரோஷி ப்ரதோ³ஷே ந ரோஷம் குருஷ்வ ॥ 32॥
ப்ரதோ³ஷேஷு தோஷேண நாட்யம் கரோஷி ப்ரதோ³ஷேஷு ரோஷோ ந தேऽத:
ப்ரதோ³ஷே ।
ப்ரதோ³ஷேஷு ரோஷோ ந மய்யப்யதோ மாம் ப்ரதோ³ஷேஷு வா பா⁴வயந்நாஸ்த்ரதோ³ஷம்
॥ 33॥ (பா⁴வயந்நாஸ்ப்ரதோ³ஷம், பா⁴வய ஸ்வாஸ்ர)

நரம் ஸர்வதோ³ஷாகரம் ராஜஸம் மாம் ஸதா³ தாமஸம் கோ⁴ரஸம்ஸாரலீநம் ।
ஹராராத⁴நாநந்த³ஸந்தோ³ஹஹீநம் ஸஹீநம் வராஹீநஹீந> ப்ரபஶ்ய ॥ 34॥
ந ஸாத்³யஸம்ஸ்காரபாரம் க³தோऽஹம் ந ஸாரஸ்வதேஷ்டிப்ரசாராத³ரோऽஹம் । (ந
ஸாத்³யஸ்க ஸம்ஸ்கார)
ந சாத்ராதிராத்ராத்³ய பூர்வாஶ்ரயோऽஹம் த³யாபாத்ரமாத்ரம் த்ரிநேத்ராவ மாம் த்வம்
॥ 35॥
மதீ³யாபராதா⁴நகா³தா⁴நபா³தா⁴ந் விதி⁴வ்யாத⁴ஸம்ப³ந்த⁴போ³த⁴ப்ரபு³த்³வாந் ।
அவீதாநதீ⁴தப்ரத்³தா⁴ப்ரபு³த்³த⁴ஶ்ரியா ப்⁴ராந்தமத்ராந்தமீஶாஶு பாஹி ॥ 36॥
மதீ³யாநி பாபாந்யபாராம்பு³ராஶிப்ரபூராபகாராணி நாஶம் ப்ரயாந்தி ।
தவாநுக்³ரஹாது³ஷ்டது³ஷ்டக்³ரஹாணாம்க்வவார்தாऽபி ஸாஸ்யாத் குதோऽக்க்³ரஹாணாம்
॥ 37॥
மதீ³யம் மந: பாத³பத்³மே தவாத்³ய ப்ரவிஷ்டம் ப்ரக்ரு’ஷ்டம் நிக்ரு’ஷ்டம் ந ஜாதம்
।
அதஸ்தந்ந மாऽऽயாது மாயா து மாமா ப்ரயாது ப்ரயாது ப்ரயாது ப்ரயாது ॥ 38॥
ப⁴வத்பாத³பத்³மாஶ்ரிதம் தந்மநோ மே மதீ³யாபராதா⁴ந் க்ஷமஸ்வேதி மந்த³ம் ।
கதா³சிந்நிவேத்³யாநிவேத்³யாநபீஶ ப்ரஸாதா³ய ஸித்³தி⁴ம் கரோது ப்ரஸந்நம் ॥ 39॥
மநோ ஜந்மஜந்மாந்தராநந்தபுண்யை: த்வத³ங்க்⁴ர்யம்பு³ஜாராத⁴நாய ப்ரவ்ரு’த்தம் ।

நிவ்ரு’த்தம் ந தந்மாஸ்து மாஸ்து ஸ்வதந்த்ரப்ரவ்ரு’த்தம் நிவ்ரு’த்தம் கத²ம் வா
மஹேஶ ॥ 40॥
ஶரண்ய:ஶரண்யேஷு கோ வா த்வத³ந்யோ மத³ந்யோऽபி தீ³ந:க்வ வா பூ⁴தலேऽஸ்மிந்
।
அதஸ்தத்³த்³வயம் வீக்ஷ்ய பா⁴லாக்ஷலக்ஷம் க்ஷணம் வா க்ஷணார்த⁴ம்
ப்ரவிஶ்யாத³ரேண ॥ 41॥
ந மே ஶாரதா³தி³ப்ரஸாதா³த்³யபேக்ஷா ந வேதா³தி³போ³த⁴ப்ரஸாதா³த்³யபேக்ஷா ।
க்ஷணார்த⁴ம் த்வத³ங்க்⁴ர்யம்பு³ஜாராத⁴நே மே ஸதை³வாஸ்து வாஞ்சா² ந சாந்யத்ர
வாஞ்சா²॥ 42॥
யதி³ த்வம் மதீ³யம் மநோபு³த்³தி⁴க³ம்யம் ப்ரஸாத³ம் ப்ரதா³தும் ப்ரவ்ரு’த்தஸ்ததா³ மே
।
ப⁴வந்நாமமாத்ராநுரக்தம் மதீ³யம் மந:ஸர்வதா³ப்யஸ்து ஶம்போ⁴ ப்ரஸீத³॥ 43॥
வதா³ந்யாக்³ரக³ண்யாக்³ரக³ண்யாக்³ரக³ண்ய:வதா³ந்யாதிமாந்யாதிமாந்யஸ்த்வமீஶ ।
அநந்யாக்³ரக³ண்யாக்³ரக³ண்யாக்³ரக³ண்ய: கலௌ காலகாலாஹமேவேதி மந்யே ॥
44॥
ந தே தே³யமப்யஸ்தி ப⁴க்த்யா விநாந்யத் தத³ந்யந்ந மே ப்ரார்த²நீயம் ச லோகே ।
ந ஸா சஞ்சலாதிஸ்தி²ரா த்வத்பதா³ப்³ஜே மஹாகல்பகோடிஷ்வநந்தேஷ்வபீஶ ॥
45॥
த்³ரு’டா⁴ ஸைவ ஜந்யாப்யநந்தா ப்ரரூடா⁴ புநர்வர்த⁴மாநா நவைவாநுவேலம் ।
ந ஜந்யத்வபா⁴வத்வஶங்காஸ்து தஸ்யாம் ப்ரஸாத³ஸ்ய தே து³ர்லப⁴ம் பா⁴வி கிம்வா
॥ 46॥
ந ஜந்யஸ்வபா⁴வஸ்ய நித்யத்வமஸ்தீத்யவஶ்யம் த்வயா நைவ வக்தவ்யமீஶ ।
கிமஸ்த்யப்யஶக்யம் தவாபி த்ரிலோக்யாம் ஶிவாந்யாயவார்தா ந மே ரோசதேऽபி ॥
47॥
ந தே கௌ³தமாகாஶநித்யத்வவாதோ³ மதோ வேத³வேதா³ந்ததத்த்வஜ்ஞமூர்தே ।
ந தே ஜைமிநே:ஶப்³த³நித்யத்வவாதோ³ ந மித்²யாத்வவாதோ³ऽபி வேதா³ந்திநஸ்தே ॥
48॥
ந ப³ந்தோ⁴ऽபி மோக்ஷோऽபி வேதா³ந்தஶாஸ்த்ரே ததா²த்³ரு’ஷ்டிஸ்ரு’ஷ்டிப்ரவாதோ³ऽபி
த்³ரு’ஷ்ட: ।

அவித்³யாவிலாஸோ ந கோऽபீஹ கல்ப்யோ விலாஸைர்யதஸ்தே ஜக³ஜ்ஜாலமாஸீத்
॥ 49॥
ந சாநந்தவேதா³ந்தவார்தாவிசாரே ஹராராத⁴காராத்⁴யபா⁴வாபி⁴மாந: ।
ஸ சேந்நாது⁴நா கர்மமார்கோ³ விநஷ்ட: ஶிவாராத⁴நாமார்க³வார்தா குத: ஸ்யாத் ॥
50॥
ஶிவாராத⁴நம் சேத் கதா³சித்ப்ரமாதா³த் விஹாயைகதா³பி ஸ்தி²தே யாதநா ஸ்யாத் ।
மஹாபாதகாநாம் விநாஶ: கதா³சித் ஶிவாராத⁴நேநேஹ ஸம்பா⁴விதோऽபி ॥ 51॥
வரம் மத்³யபாசாரமார்கா³பி⁴மாநோ வரம் சண்ட³சண்டா³லமார்க³ப்ரவேஶ: ।
வரம் நேஶ்வராராத⁴நத்யாக³மார்க:³ஸ மார்கோ³ மஹாயாதநாமார்க³ ஏவ ॥ 52॥
ந நீரம் ஹராநர்பிதம் பாநயோக்³யம் ஸுராகல்பமல்பம் ஹி தந்மூத்ரகல்பம் ।
ப்ரமோதே³ந பீத்வாபி தத் தாவத³ந்தே ஸதா³ யாதநாம் ப்ராப்நுவந்த்யேவ விப்ரா: ॥
53॥
ஶிவாராத⁴நே நாஸ்தி யஸ்யாபி⁴மாந:ஸ சண்டா³லசண்டா³ல ஏவேதி மந்யே ।
ஶிவாராத⁴நே யஸ்ய ப⁴க்தி: ப்ரவ்ரு’த்³தா⁴ ஸ வ்ரு’த்³த: ⁴ ஸுராணாமபீதி ப்ரஸித்³த:⁴ ॥
54॥
ஶிவாநர்பிதாநாநி பு⁴க்த்வாதிமோஹாத் மலாஶீ ப⁴வத்யேவ ராஶிஸ்த்வகா⁴நாம் ।
ஸ பாபஸ்வரூப: ஸதா³ யாதநாயாம் நிமக்³நோऽதிது:³கா²நி பு⁴ங்க்தே ஸுரோऽபி ॥
55॥
க்ரு’தாநந்தபாபோ விஹாயேஶ்வரார்சாம் ஶிவாந்யாஸக்தசித்தோऽபி மத்த: ।
ம்ரு’தே யாதநாந்தே ஶுநீக³ர்ப⁴வாஸம் ஸமாஸாத்³ய தஸ்மாநிவ்ரு’த்தோ ந நூநம் ॥
56॥
வதூ⁴போ⁴க³காலேऽபி ய: காலகாலஸ்வரூபாநுஸந்தா⁴நஹீந:ஸ ஹீந: ।
ப்ரதப்தாயஸாகாரநாரீஶரீரம் ஸமாலிங்க்³ய து:³கா²நி பு⁴ங்க்தே கதா³சித் ॥ 57॥
யதே³வாபி ரம்யம் ஸ்வபோ⁴கோ³பயுக்தம் ததீ³ஶாய ஸர்வம் நிவேத்³யேஶஶேஷ: ।
அயம் மஹ்யமித்யாத³ரேணாபி பு⁴ங்க்தே மஹாபுண்யராஶி:ஸபு⁴ங்க்தேஸுகா²நி॥ 58॥
ஸுதம் வா ஸமாலிங்க்³ய தஜ்ஜந்யஸௌக்²யம் நிவேத்³யாம்பி³காவல்லபா⁴யாத³ரேண
।
அநந்தம் ஸுகா²ம்போ⁴தி⁴மாப்நோதி ஸத்யம் ப்ரவ்ரு’த்³தா⁴பி தத்ஸந்ததி: ஸர்வதா³
ஸ்யாத் ॥ 59॥

ஶிவாராத⁴நாய ப்ரவ்ரு’த்தஸ்ய வம்ஶோ ந நஶ்யத்யவஶ்யம் ப்ரஸித்³தி⁴ம் ப்ரயாதி ।
மஹாநந்த³கந்த³த்வமாப்நோதி ஸத்யம் முகுந்தா³தி³வ்ரு’ந்தா³ரவ்ரு’ந்தா³பி⁴வந்த்³ய:
॥ 60॥
வரம் வந்த்⁴யபா⁴வோ வரம் க³ர்ப⁴நாஶோ வரம் ஜந்மகாலப்ரணாஶோऽபி ஸத்யம் ।
வரம் நைவ கஸ்யாப்யஶைவத்வமேதத் ப²லம் பாபராஶேரபா⁴க்³யாம்பு³ராஶே:॥ 61॥
அஶைவத்வமாப்நோத்யபா⁴க்³யைரப⁴ங்கை:³ வரம் ஜாரஜத்வம் வரம் மத்³யபத்வம் ।
வரம் ஸர்வபாபௌக⁴ஸஞ்ஜாதமூர்திஸ்வரூபத்வமித்யேவ மந்யே மஹேஶ ॥ 62॥
வரம் புல்கஸஸ்யாபி ஸம்ப்ராப்ய ஜந்ம ஸ்தி²தஸ்யாபி கோ³மாம்ஸமாத்ராஶநஸ்ய ।
வரம் ப்³ரஹ்மஹத்யாஸஹஸ்ராத³ரஸ்யாப்யஶைவத்வமத்யந்தமேவாபக்ரு’ஷ்டம் ॥
63॥
அஶைவத்வமாஸாத்³ய க்ரு’த்வாஸ்வநிந்தா³ம் ஜ்வலத்³வஹ்நிமத்⁴யே ப்ரவிஷ்டோऽநுதப்த:
।
ம்ரு’த:ஸத்³க³திம் ப்ராப்ய ஶைவத்வமேத்ய ப்ரஸாதே³ந ஶம்போ: ⁴ ஸ முக்திம் ப்ரயாதி
॥ 64॥
வரம் தா³ஸதா³ஸாநுதா³ஸாநுதா³ஸீஸுதத்த்வம் யதஸ்தஸ்ய ஶைவாநுப³ந்த: ⁴ ।
ஸஶைவாநுப³ந்தே⁴ந ஸம்ஸாரப³ந்தா⁴த் விமுக்தோऽபி முக்தோ ப⁴வேத் பாபஸங்கா⁴த்
॥ 65॥
வரம் ஶைவகே³ஹாங்க³ணே கீடபா⁴வ: கதா³சித் யதோ பூ⁴தலேஶாநுயோக:³ ।
தது³ச்சி²ஷ்டபாத்ராபி⁴கா⁴தோऽப்யக⁴க்⁴ந:யதஸ்தஸ்ய பா⁴க்³யேநஸம்பா⁴வித:ஸ்யாத்
॥ 66॥
மஹாதே³வநைவேத்³யஶேஷாஶநாநாம் பவித்ராணி கா³த்ராணி தத்³க³ந்த⁴வாஹாந் ।
ஸுராஸ்தாவதி³ச்ச²ந்தி பாபாபநுத்த்யைஸதா³க³ந்த⁴வாஹப்ரவேஶப்ரவ்ரு’த்³தா⁴ந்॥
67॥
யதா³ யத்ர ஶைவ: ப்ரசாரம் கரோதி ப்ரபூ⁴தைரக³ண்யை:ஸ்வபுண்யாப்³தி⁴ஸங்கை: ⁴ ।
ததா³தத்ர ந்ரு’த்யந்தி யத் தத்பித்ரூ’ணாம்ஸமூஹா:ஸ்வத:ஸ்வர்க³போ⁴க³ம் பி³ஹாய
॥ 68॥
ந ச ஸ்வர்க³மார்கே³ ததா³நந்த³யோக:³ ததஸ்தத்³விஹாயாமரை:ஸாகமேதே ।
ப்ரந்ரு’த்யந்தி ஶைவம் சரந்தம் வஸந்தம்ஹஸந்தோ நமந்தோமுதா³பூஜயந்த:॥ 69॥

ஶிவ:ஶைவமாலோக்ய தத்ராதிஹ்ரு’ஷ்டோ நிவாஸம் கரோத்யம்பி³காலோலத்³ரு’ஷ்டி:
।
இத: கிம் மமாபி ப்ரக்ரு’ஷ்டம் ப்ரக்ரு’ஷ்டம் நிவாஸஸ்த²லம் ஸத்³விலாஸாநுகூலம்
॥ 70॥ (மத்³விலாஸாநுகூலம்)

ஸ ஶைவப்ரபா⁴வம் ப்ரபு: ⁴ ஶம்பு⁴ரேக: ப்ரஜாநாதி ஜாநாதி கௌ³ரீ க³ணேஶ: ।
குமாரோऽபி ஜாநாதி வேதோ³ऽபி ஜாநாத்யதப்தம் விதி⁴ர்வா ஹரிர்வா தத³ந்ய:॥ 71॥
ஸதீ ஶைவமாதா த்வஶைவஸ்ய மாதா பரம் ஜாரிணீ கா³ர்த³பீ⁴ வா ஶுநீ வா ।
வரம் ஸூகரீ வா வரம் கர்கடீ வா வரம் கர்கஶா வா வரம் ராக்ஷஸீ வா ॥ 72॥
பிது: ஶைவபுத்ரஸ்ய தஸ்யைவ பா⁴க்³யம் ஸபா⁴க்³யஸ்தத³ந்யோ ந லோகேஷு
த்³ரு’ஷ்ட: ।
அஶைவஸ்ய லோகே பிதா து³ர்ப⁴கா³நாம் வரிஷ்ட:²விஷ்டா²ஸு ஜாத:க்ரு’மி:ஸ்யாத்
॥ 73॥
ஶுப: ⁴ ஶாம்ப⁴வாநாம் ப்ரபா⁴வ:ஸ்வபா⁴வ: கத²ம் மாத்³ரு’ஶைர்வர்ணநீயோऽபி மூடை:⁴
।
கத²ம் பா⁴வபா⁴வப்ரபா⁴வப்ரபா⁴வ: ஶ்ருதீநாமக³ம்யோ மயா வர்ணநீய:॥ 74॥
யயா ஜிஹ்வயா ஶாம்ப⁴வாநாம் ப்ரபா⁴வ: ப்ரபூ⁴தோ மஹாபுண்யஸம்யுக்தயாऽயம் ।
மயா வர்ணநீயோऽபி வாணீ விசித்ரா பவித்ரா ப⁴வத்வித்யவஶ்யம் ந சித்ரம் ॥ 75॥
க்ரு’பா ஶங்கரஸ்யாபி மய்யப்யபாரா யதோ ஹாரசர்யாவிசாரப்ரவ்ரு’த்த: ।
அஹம் தாவத³ப்யஸ்மி த⁴ந்யோ மத³ந்யோ ந பா⁴வப்ரபா⁴வஸ்தவேஷு ப்ரவ்ரு’த்த: ॥
76॥
அஹம் த⁴ந்ய ஏவாஸ்மி மாதாபி த⁴ந்யா பிதா மே ஸகா² ப³ந்து⁴வர்கோ³ऽபி த⁴ந்ய: ।
யதோ பா⁴வமார்க³ப்ரவ்ரு’த்தாநுரக்தோ விரக்தோऽபி ஸம்ஸாரவார்தாஸு ஶம்போ⁴ ॥
77॥
அஶைவாநுகூலம் மநோ மாஸ்து மாஸ்து ப்ரமாதே³ந வா ஸ்வப்ரகாலேऽபி மாஸ்து ।
அயம் தாவதே³கோ வர: ப்ரார்த²நீயோ மமேஶாந ஸர்வாத்மநாமும் ப்ரயச்ச²॥ 78॥
இயம் தாவதி³ச்சா² கத²ஞ்சித்ப்ரஜாதா ஶிவாநுக்³ரஹேணைவ மே பாலநீய: ।
யயாதிப்ரவ்ரு’த்³தா⁴ ப்ரஜாதா ததா² மே ப்ரஸீத³ ப்ரஸீத³ ப்ரபோ⁴ சந்த்³ரமௌலே ॥
79॥

அஶைவை:ஸஹைதஸ்ய வாஸ: கதா³சித் யதி³ஸ்யாத் ததா³ தஸ்ய விக்⁴நோऽஸ்து
ஶீக்⁴ரம் ।
ந தந்மித்ரமித்ரை: ந தந்மித்ரமித்ரை: மஹேஶாந ஸம்லாபவார்தாऽபி மாஸ்து ॥ 80॥
யதா²சண்ட³சண்டா³லகே³ஹாதி⁴வாஸ:ததா²ஸ்வாத³ஶைவை:ஸஹைகத்ர வாஸ: ।
அதஸ்தத்ஸஹாவாஸவிக்⁴நோத³ய:ஸ்யாத் த³யா சேது³மாகாந்த தே மய்யவஶ்யம் ॥
81॥
யதி³ஸ்யாத³ஶைவாநுரக்தம் மநோ மே ததா³ஸ்யு: க்ரு’தாந்தஸ்ய தூ³தா: ப்ரமத்தா: ।
ப்ரவ்ரு’த்தா: ப்ரவ்ரு’த்தம் ப்ரகுர்வந்த ஏவ ப்ரப³த்³த்⁴வா ப்ரணேயோ மமாயம் மமேதி ॥
82॥
அஶைவை:ஸஹைதஸ்ய ஶைவஸ்ய வாஸோ மஹாபத்ஸமூஹப்ரவேஶோऽபி மாஸ்து
।
ஸ யஸ்மாத³கா³த⁴வ்யதா²ஹேதுபூ⁴தோ ந சாபத்ஸமூஹஸ்ததா² து:³க²ஹேது:॥ 83॥
அஹம் சேத³பாத்ரம் ஶிவாநுக்³ரஹஸ்ய த்ரிநேத்ராஶு ம்ரு’த்யும் பரம் ப்ரேரயஸ்வ ।
ந சாஶைவஸங்கா³ய மாம் ப்ரேரயஸ்வ ப்ரஸாதோ³ऽயமேவேஶ தே மஹ்யமத்³ய॥ 84॥
அஸந்த்⁴யாதி³கர்மாநுராகா³நுராகோ³ யதா² ஶங்கராராத⁴நே ஸாத⁴நே மே । (ந
ஸந்த்⁴யாதி³)
அஸாத்⁴யே ஶிவாநுக்³ரஹே ஸங்க்³ரஹே வா ஸமக்³ரஸ்ய புண்யாம்பு³ராஶேர்மஹேஶ
॥ 85॥
ந நித்யேந நைமித்திகேநாபி கேநாப்யபூர்வா க்ரியாஹேதுபூ⁴தேந முக்தி: ।
யத: ஶங்கராநுக்³ரஹேணைவ முக்தி:ஸ தாவச்சி²வாராத⁴நேநைவ லப்⁴ய:॥ 86॥
ஜடா:³ கேவலம் கர்மணா முக்திமேகே வத³ந்த: ஶ்ருதாபாரவேதா³ந்தமார்கா:³ ।
ந தைரஸ்மதீ³யாநி ஶாஸ்த்ராணி தாவத் ஶ்ருதாநீதி மந்யே ப³ஹூநி ப்ரமத்தை: ॥
87॥
கிமேதாத்³ரு’ஶம் கர்ம மோக்ஷோபயுக்தம் ந மீமாம்ஸயா தாவதே³தத்³விவேக: ।
விதி: ⁴ குத்ர வா த்³வாத³ஶாத்⁴யாயமத்⁴யே ந குத்ராபி த்³ரு’ஷ்டோ ந வா வார்திகேऽபி
॥ 88॥
ந ச ப்³ரஹ்மமீமாம்ஸயா தத்³விவேகோ ந சோபாஸநாமார்க³பி⁴ந்நோऽபி மார்க:³ ।
ந தஸ்யா:ப²லம் மோக்ஷரூபம் ப்ரக்ரு’ஷ்டம் ப்ரக்ரு’ஷ்டம் ப²லம் தத்த்வவிஜ்ஞாநஸாத்⁴யம்
॥ 89॥

ந சோபாஸநா சித்தஶுத்³தி⁴ம் விநாந்யத் ப²லம் கர்துமேகம் ஸமர்தா²ஸமர்தா² ।
கத²ம் வாஸஸாத்⁴யோऽபி மோக்ஷ:ஸநித்ய:வதா³த்³யாஶு வேதா³ந்தமார்க³ப்ரவிஷ்ட:

॥ 90॥
மிதம் பா⁴வநாயா:ஸ்வரூபம் ந கேநாப்யதஸ்தத்பரிஜ்ஞாநஶூந்யேந கேந ।
கத²ம் தஸ்ய மோக்ஷஸ்ய ஸாத்⁴யத்வவாத:³ஸ்வநிர்வாஹ்யமத்⁴யே ப³லாத் பாதநீய:
॥ 91॥
ய ஏவாக்ஷபாத³ஸ்ய மோக்ஷ: ஸ ஸாத்⁴ய: ஸ தாவத் பரம் த்⁴வம்ஸ ஏவாவிநாஶீ ।
(பரித்⁴வம்ஸ:)

ஸ தத்த்வாவபோ³த⁴ஸ்ய ஸாத்⁴ய: ஸ தாவத்ஸ வேதா³ந்தஶாஸ்த்ராவிருத்³வோ
விருத்³த:⁴ ॥ 92॥
அலம் ஶாஸ்த்ரவார்தாபி⁴ரஸ்மாகமேக: ஶிவாநுக்³ரஹோ மோக்ஷஹேது:ஸ தாவத் ।
ஶிவாராத⁴நேநைவ தத்ராதி⁴காரீ பரம் ஶாம்ப⁴வ: கோऽபி த⁴ந்யோऽதித⁴ந்ய:॥ 93॥
ஶிவாத்³வைதவார்தா பரம் ரோசதே மே ஶிவாராத⁴நாக்³ரேஸராக்³ரேஸரஸ்ய ।
ஶிவாராத⁴நாபோ³த⁴கம் ஶாஸ்த்ரமேகம் ப்ரமாணம் ப்ரமாணேஷு விஶ்வாஸபீ³ஜம் ॥
94॥
பரம் ஜந்மஜந்மாந்தராப்⁴யஸ்தமேகம் ஶிவாராத⁴நாபோ³த⁴கம் ஶாஸ்த்ரமேவ ।
யதஸ்தத்³விருத்³தே⁴ந மாநாபி⁴மாநோ மமேஶாந பாதா³ரவிந்தே³ ஶபாமி ॥ 95॥
மஹாபத்தரங்கா³நுஷங்கே³ऽபி ஶங்க³ த்வத³ந்யம் ந பஶ்யாமி நாராத⁴யாமி ।
ந க்³ரு’ஹ்ணாமி நாமாபி ஸ்தௌமி ப்ரகாமம் த்வத³ந்யஸ்ய வார்தாஶ்ச க³ர்தே பதந்த:
॥ 96॥ (ஸாமி)

மஹாம்ரு’த்யுராயாது மே யாது கிம் மே ந தேநாபி பீ⁴திர்மஹாம்ரு’த்யும்ரு’த்யு: ।
யதோ மந்மந:பத்³மஸத்³மப்ரவிஷ்ட: ஸ து³ஷ்டாநி கஷ்டாநி ஹர்தும் ஸமர்த:² ॥
97॥
ஸ்வகாலேऽபி காலோ ந யாத்யந்திகம் மே ஸ கோ வா வராக:ஸ கிம் நாதிரங்க: ।
ஸ சேடீசபேடீதடாகா⁴தபீ⁴த: க்ரு’தாந்தாந்தகாராத⁴காக்³ரேஸரஸ்ய ॥ 98॥
இயம் மே மஹாஶைவஸங்கா³ந்ந ஜாதா மதி: ஶங்கராராத⁴நாஸாத⁴நேஷு ।
பரம் த்வீஶபாதா³ரவிந்த³ப்ரஸாதா³த் மஹாஶைவவார்தாபி தாவத் கலௌ ந ॥ 99॥
கலிர்த⁴ர்மதா³வாநலஸ்தத்ர வார்தா மஹாஶைவதே³வத்³ருமஸ்யேதி ஶம்போ: ⁴ ।
அஹம் தாவதே³கோ ப⁴வத்பாத³பத்³மப்ரஸாதா³ம்ரு’தேநைவ ஜீவாமி லோகே ॥ 100॥

॥ இதி ஶிவரஹஸ்யாந்தர்க³தே பா⁴வலிங்க³ஸ்தோத்ரம் ஸம்பூர்ணம் ॥
- ॥ ஶ்ரீஶிவரஹஸ்யம் । ஹராக்²ய: த்ரு’தீயாம்ஶ: । பூர்வார்த⁴ம் । அத்⁴யாய: 36। 81-

180॥

- .. shrIshivarahasyam . harAkhyaH tRRitIyAMshaH . pUrvArdham . adhyAyaH 36. 81-

180..

